[bookmark: _Toc1]Ամփոփաթերթ
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ 

	            1․ ՀՀ տարածքային կառավարման և ենթակառուցվածքների նախարարություն
	24․01․2025թ․

	
	ԴԽ/21.1/2497-2025

	   Առաջարկություններ չկան։
	Ընդունվել է ի գիտություն։

	                  2.   ՀՀ ֆինանսների նախարարություն
	27․01․2025թ․

	
	01/11-1/1423-2025

	   Առաջարկություններ չկան։
	Ընդունվել է ի գիտություն։

	3   ՀՀ կենտրոնական բանկ
	27․01․2025թ․

	
	15.1-07/66-25

	   Առաջարկություններ չկան։
	Ընդունվել է ի գիտություն։

	4. ՀՀ արդարադատության նախարարություն

	29․01․2025թ․

	
	/27.1/3294-2025

	1.«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքի նախագծի (այսուհետ՝ նախագիծ) 1-ին հոդվածում նշված վերոնշյալ օրենսգրքի վերնագրի չակերտներն անհրաժեշտ է հանել:
2. Հարկ է նկատել, որ Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգիրք) 135․2-րդ հոդվածով վարչական պատասխանատվություն նախատեսելիս օրենսդիրը տարբերակված մոտեցում է նախատեսել այդ հոդվածի 1-ին և 2-րդ մասերով նախատեսված իրավախախտումների համար, այն է՝ տրանսպորտային միջոցներում ծխախոտային արտադրատեսակներ կամ ծխախոտային արտադրատեսակների փոխարինիչներ օգտագործելը, մասնավորապես՝
1. Տրանսպորտային միջոցի (բացառությամբ սույն հոդվածի 2-րդ մասով նախատեսված տրանսպորտային միջոցների) վարորդի կողմից տրանսպորտային միջոցի ընթացքի ժամանակ ծխախոտային արտադրատեսակ կամ ծխախոտային արտադրատեսակների փոխարինիչներ օգտագործելը`
առաջացնում է տուգանքի նշանակում` սահմանված նվազագույն աշխատավարձի յոթնապատիկի չափով, և տուգանային միավորի կիրառում` 0.5 միավոր:
2. Ընդհանուր օգտագործման տրանսպորտային միջոցներում կամ թեթև մարդատար-տաքսի ավտոմոբիլներում ծխախոտային արտադրատեսակ կամ ծխախոտային արտադրատեսակների փոխարինիչներ օգտագործելը`
առաջացնում է տուգանքի նշանակում` սահմանված նվազագույն աշխատավարձի քսանապատիկի չափով, իսկ տվյալ տրանսպորտային միջոցի վարորդի նկատմամբ՝ նաև տուգանային միավորի կիրառում` 1 միավոր:։
Սույն փոփոխությամբ տուգանային միավորի կիրառման մասով Օրենսգրքի 135․2-րդ հոդվածի 1-ին և 2-րդ մասերը նույնացվում են, ինչը կարծում ենք վերանայման անհրաժեշտություն ունի։

3. «Նորմատիվ իրավական ակտերի մասին» օրենքի 13-րդ հոդվածի 3-րդ և 4-րդ մասերի համաձայն՝ 
3. Նորմատիվ իրավական ակտը ունենում է եզրափակիչ մաս, եթե սահմանվում են`
1) նորմատիվ իրավական ակտն ուժի մեջ մտնելու ժամկետները. ...։
4. Նորմատիվ իրավական ակտն ունենում է անցումային դրույթներ, եթե`
1) նորմատիվ իրավական ակտը լրիվ գործողության մեջ դնելու համար պահանջվում են ժամկետներ կամ որոշակի պայմաններ, կամ
2) որոշակի ժամկետների (սահմանափակ ժամանակահատվածի) կամ նորմատիվ իրավական ակտի հիմնական մասով սահմանված պայմանների համար անհրաժեշտ է սահմանել իրավական ակտի հիմնական մասով սահմանված նորմերից տարբերվող այլ նորմեր, կամ
3) նորմատիվ իրավական ակտի հիմնական մասով սահմանված նորմերի ուժի մեջ մտնելուց հետո անհրաժեշտ է սահմանել ըստ որոշակի անձանց շրջանակի կամ տարածքի՝ ակտի հիմնական մասով սահմանված նորմերի գործողության համար այլ նորմեր:։
Հիմք ընդունելով Նորմատիվ իրավական ակտերի մասին օրենքի եզրափակիչ և անցումային դրույթներին վերաբերող կարգավորումները՝ առաջարկում ենք սույն նախագծի եզրափակիչ մասում նախատեսել դրա բոլոր դրույթների ուժի մեջ մտնելու հստակ ժամկետներ։ Մասնավորապես՝ հարկ է նկատել, որ նախագծի 2-9-րդ հոդվածների ուժի մեջ մտնելը չի կարող պայմանավորվել վարելու իրավունք ունեցող յուրաքանչյուր անձին մեկ տարվա համար հատկացվող 13 միավորի հատկացման պահի հետ, քանի որ դա չի հանդիսանում եզրափակիչ մասի որոշակի ձևակերպում և հստակ նախատեսված չէ դրույթների ուժի մեջ մտնելու ժամկետը։ Այսինքն՝ սույն դրույթների համար հարկ է նախատեսել հստակ ուժի մեջ մտնելու մեկ միասնական ժամկետ: 
Միաժամանակ հարկ է նկատել, որ քննարկվող ձևակերպումներով կարգավորումը հանդիսանում է անցումային դրույթ, այդ կարգավորումը պետք է ձևակերպել անցումային դրույթի տրամաբանությամբ։ Մասնավորապես՝ օրենքի դրույթների համար անհրաժեշտ է նախատեսել մեկ միասնական ուժի մեջ մտնելու ժամկետ և անցումային դրույթ, որով կկարգավորվի այն հարցը, որ նոր տուգանային միավորները կարող են տարածվել տվյալ սուբյեկտի վրա, եթե նա արդեն իսկ ունի վերահաշվարկված 13 միավորը կամ նախատեսել սույն դրույթների ուժի մեջ մտնելու առավել ուշ ժամկետ, երբ բոլոր սուբյեկտների 9 միավորը փոխարինված կլինի 13 միավորով:
Հիմք ընդունելով վերոգրյալն՝ առաջարկում ենք նախագծում հստակեցնել կարգավորումները։


	Ընդունվել է։




Չի ընդունվել։
Վարչական իրավախախտումների վերաբերյալ ՀՀ օրենսգրքի 135․2-րդ հոդվածի 1-ին և 2-րդ մասերով, բացի տուգանային միավորի կապակցությամբ տարբերակված մոտեցում ամրագրելուց, օրենսդիրը տարբերակված մոտեցում է որդեգրել նաև կիրառման ենթակա տուգանքի չափի առումով։ Նախագծով փոփոխության է ենթարկվում միայն Վարչական իրավախախտումների վերաբերյալ ՀՀ օրենսգրքի 135․2-րդ հոդվածի 1-ին մասով նախատեսված տուգանային միավորը։ Ընդ որում, նման մոտեցման հիմքում ընկած է այն, որ, նախ, նշված իրավախախտումը դիտավորությամբ կատարվող իրավախախտում է և չունի սոցիալական համատեքստ։ Բացի այդ, վկայակոչված հոդվածում նշված տրանսպորտային միջոցները, դրանցում ծխախոտային արտադրատեսակներ կամ ծխախոտային արտադրատեսակների փոխարինիչներ օգտագործելու պարագայում, ճանապարհային երթևեկության անվտանգության իմաստով կարող են ստեղծել հավասարաչափ ռիսկեր։ Ուստի տուգանային միավորի կապակցությամբ նախագծով առաջարկվում է ձևավորել նույն մոտեցումը՝ միաժամանակ անփոփոխ թողնելով տուգանքի տարբերակված մոտեցումը։





























Չի ընդունվել։
  Սույն նախագծի ուժի մեջ մտնելու համար սահմանված է մեկ միասնական ժամկետ՝ 2025 թվականի մայիսի 1-ից։ Նախագծի 10-րդ հոդվածի 2-րդ մասով կարգավորվում է օրենքն ուժի մեջ մտնելուց հետո տրանսպորտային միջոց վարելու իրավունք ունեցող անձին մեկ տարվա համար 13 միավորի հատկացման կարգը։
  Քանի որ սույն նախագծով նախատեսվում է բարձրացնել որոշ վարչական իրավախախտումների համար նախատեսված տուգանային միավորների չափերը, ուստի այդ տուգանային միավորների չափերը կտարածվեն այն սուբյեկտների վրա, ովքեր արդեն իսկ ունեն վերահաշվարկված կամ հատկացված 13 միավորը։
Միաժամանակ, անհրաժեշտ է նկատի ունենալ, որ տրանսպորտային միջոց վարելու իրավունք ունեցող անձանց 13 միավոր հատկացնելու ժամկետները կարող են տարբերվել՝ պայմանավորված նրանով, որ՝
1. 13 միավոր հատկացվելու է օրենքն ուժի մեջ մտնելուց հետո տրանսպորտային միջոց վարելու իրավունք ձեռք բերող անձանց,
1.  13 միավոր հատկացվելու է (վերահաշվարկման եղանակով) արդեն իսկ մեկ տարվա համար 9 միավոր հատկացված անձանց։
Ըստ այդմ՝ նախագծով նախատեսվում են և´ առաջին խմբի սուբյեկտներին (2025թ․ մայիսի 1-ից), և´ 2-րդ խմբի սուբյեկտներին (նախագծի 10-րդ հոդվածի 2-րդ և 3-րդ մասեր) 13 միավոր հատկացնելու հետ կապված, տարբերակված իրավակարգավորումներ։ Համանման կերպով լուծվում է նաև որոշ իրավախախտումների համար տուգանային միավորների խստացումները արդեն 13 միավոր ստացած անձանց վրա տարածելու հարցը։






